
COSTUMO ET LEINGADZO

Sti dèssando, lo 9 de ma 1991, accutâvo
l'émission "Provinces" à la radio, on'émission
que trâovo destra.
A la fin, dama Schule, de Crans su Sierre,
crâyo bin, a dèvesâ su Iè costumo dâo payî,
surtot bin su, su clliâo dâo Valais. Ye regrette
que Iè costumo l'ant pllie d'âma. Dinse, ein
Valais, Iè motchâo de siâ et Iè fordâ tsanszî-
vant de colâo avoué Iè fîte religiâose. Pe

meinteneint. Le costume sant pe que dâi
z'uniforme de società.
Su bin bénéso d'avai oyu cein que l'a de. Mè,

que su vaudois, dio adi que quand y'é einfattâ mon costumo su pas
mè vaudois por tot cein. Faut dere que, tandu que lo costumo dâo
Valais l'a todzo étâ porta, clIi dâi vaudois l'è onna copiyi de cein que
l'ant trovâ ein tsertseint dein dâi lâivro âo dâi vilyo papâi. Cein fâ
que, du lo tein yô que no z'anchan portâvant clliâo z'halyon tant
qu'à noutre dzo, cein sant passa dâi z'annâi'e. Lo costumo, por Iè

Vaudois, l'è pas la mîma tsoûsa que por Iè Valaisan. Por no, l'è bô et
bin on uniforme.

Ma, quand l'è que su avoué dâi dzein que
devesant patoi, retrâovo mè z'anchan. Crâyo oûre dèvesâ mon pére-
grand, son frâre, se z'ami. Recougnâisso que su tsi mè, dein mon bî
Payî de Vaud. Regretto bin que se passe pe rein eintre Iè Patoisan et
Iè Dzein dâo Costume quemet cein se fasâi lâi a oncora on par
d'annâi'e.

Lo Premi'à Robert dâo lé

